
RESOLUCIÓN

ASUNTO: CONTRATACIÓN LABORAL PRAZA DE AUXILIAR ADMINISTRATIVO PARA 

SUBSTITUCIÓN

Expediente 83/2023

ANTECEDENTES:

Vista a necesidade de contar cunha persoa para substituír durante o seu permiso por maternidade 
á auxiliar administrativa do departamento de servizos sociais do Concello.
Visto  que  o  Concello  carece  dos  medios  persoais  necesarios  para  realizar  os  traballos 
correspondentes a esa praza, que se consideran necesarios para a prestación dos servizos propios 
deste Concello, particularmente os servizos sociais que ven prestando.
Vistas as Bases para contratación laboral temporal destas dúas prazas, redactadas por Secretaría-
intervención a solicitude desta Alcaldía.
No uso das atribucións que me outorga a lexislación do réxime local, 

RESOLVO:

PRIMEIRO. Aprobar as Bases para a contratación laboral temporal dunha persoa para prestar os 
seus servizos ó Concello, sustituíndo á auxiliar administrativa de servizos sociais mentres dure a 
súa ausencia por motivo de maternidade, que se recollen como Anexo da presente Resolución.

SEGUNDO. Dispor que se inicie o expediente coa brevidade posible, formulando oferta no SPEG, 
para o sondaxe e derivación dos candidatos e candidatas que cumpran os requisitos das Bases 
aprobadas.

ANEXO:

“BASES PARA A CONTRATACIÓN DE PERSOAL TEMPORAL
Para substitución dunha praza de auxiliar administrativo/a

PRIMEIRA.- OBXECTO DA CONVOCATORIA 
O obxecto das presentes bases é establecer os criterios de selección dunha persoa traballadora 
para a substitución dunha empregada pública municipal que proximamente pasará á situación de 
baixa por maternidade, e mentres dure esa situación. 

SEGUNDA.- CARACTERÍSTICAS DO POSTO 
O posto que se vai contratar ten as seguintes características: 
- Posto e número:
Un posto de auxiliar administrativo, con dedicación ó departamento de Servizos Sociais. 
- Contrato: contrato de traballo temporal por substitución.
- Duración aproximada prevista: 6 meses 
- Tipo de xornada: completa.
- Grupo IV (C-2) 
- Complemento de destino: Nivel 18.

- Complemento específico: 5.738,74 €/ano.

TERCEIRA.- PUBLICIDADE 
A  publicidade  das  bases  deste  proceso  selectivo  farase  mediante  na  web  municipal 
(https://assomozas.es/) e nos taboleiros municipais de anuncios. O resto de anuncios sucesivos 
vinculados a este proceso selectivo faranse na páxina web e no taboleiro de anuncios do Concello 
de As Somozas. 

CUARTA.- REQUISITOS DAS PERSOAS ASPIRANTES 
Os requisitos das persoas aspirantes son os seguintes: 
- Ser persoa desempregada inscrita no Servizo Público de Emprego de Galicia como demandante 
non ocupada e estar dispoñible para o emprego. Este requisito debe cumprirse tanto no momento 
da selección, coma no da formalización do contrato
- Ter a nacionalidade española e ser maior de 16 anos, con idade non superior á de xubilación, 
sen prexuízo do disposto na legalidade vixente para o acceso dos nacionais dos Estados membros 
da UE, así como das persoas estranxeiras residentes en España
-  Non  estar  separado/a  mediante  expediente  disciplinario  do  servizo  de  calquera  das 
Administracións públicas, nin estar en ningunha causa de inhabilitación absoluta ou especial para 
empregos  ou  cargos  públicos  por  resolución  xudicial  para  exercer  funcións  similares  ás  das 
presentes bases. No caso de ser nacional doutro Estado, non estar inhabilitado/a ou en situación 
equivalente nin estar sometido a sanción disciplinaria ou equivalente que impida, no seu Estado, 
nos mesmos termos o acceso ao emprego público
-  Non  padecer  enfermidade  ou  defecto  físico  ou  psíquico  que  impida  o  desempeño  das 
correspondentes funcións
- Ter a capacidade física axeitada para ocupar o posto de traballo.
- Titulación: Graduado en Educación Secundaria Obrigatoria (ESO) ou equivalente 
- Estar en posesión do nivel de CELGA 3, ou equivalente, ou estar en condicións de obtelo antes  
do remate do prazo de presentación de instancias. A dita acreditación do coñecemento de língua 
galega  realizarase  de  conformidade  ao  previsto  na  normativa  de  aplicación,  con  arranxo  ao 
Sistema de Certificación de Língua galega (CELGA) actualmente vixente, ou as súas certificacións 
equivalentes,  debidamente  homologadas  polo  órgano  competente  en  materia  de  política 
lingüística da Xunta de Galicia (nos termos do previsto na Orde de 16 de xullo de 2007 e Orde do 
10 de febreiro de 2014, que modifica a anterior, ao respecto dos certificados oficiais acreditativos 
dos niveis de coñecemento da Língua galega). En todo caso, e con arranxo ao previsto no artigo 
51.2 da Lei do Emprego Público de Galicia, os/as aspirantes que non acrediten o coñecemento da 
Língua Galega requerida, ou estar en condicións de obtelo dentro do prazo de presentación de 
instancias, deberán realizar unha proba específica de coñecemento da língua galega, segundo o 
previsto  na base terceira  das  bases xerais  do proceso de estabilización,  que  cualificará ao/á 
aspirante como apto ou non apto. 

QUINTA.- PROCEDEMENTO DE SELECCIÓN 
O procedemento de selección será o seguinte: 
- Introdución da oferta no SPEG, sondaxe e derivación dos candidatos e candidatas por parte do 
servizo.
- Fase de concurso: valoración de méritos.
- Fase de oposición: proba escrita ou oral. Poderá tamén realizarse unha proba práctica.
- Puntuación final e proposta de persoas candidatas á Alcaldía.

SEXTA.- CHAMAMENTO E DOCUMENTACIÓN QUE SE DEBE ACHEGAR 
Unha  vez  recibidos  os  currículos  das  persoas  candidatas,  enviados  por  parte  do  SPEG, 
procederase  a  realizar  unha  listaxe  de  persoas  admitidas,  que  será  publicada  na  web  e  no 

taboleiro de anuncios. Asemade, coa aprobación desa listaxe marcarase o día, hora e lugar no 
que se celebrará a entrevista,  así  como a documentación que terán que achegar  as persoas 
candidatas. Paralelamente, esas persoas serán citadas telefonicamente. 

SÉTIMA.- FASE DE CONCURSO 
Na fase  de  concurso  valoraranse  as  circunstancias  persoais  de  cada  aspirante,  tal  como  de 
seguido se indica, ata un máximo de 6 puntos:
-  Titulacións:  estar  en  posesión  de  titulación  superior  á  esixida  na  convocatoria  (máximo  3 
puntos):

- Técnico en xestión administrativa: 1 punto.
- Técnico superior en administración e finanzas: 2 puntos.
-  Grao  universitario  ou  licenciatura  en  dereito,  ADE,  relacións  laborais  e  outros 

directamente relacionados co obxecto da convocatoria: 3 puntos.
Únicamente será obxecto de valoración o título polo que se obteña a puntuación máis alta.

-  Experiencia  profesional:  ter  prestados  servizos  como  administrativo/a  ou  auxiliar 
administrativo/a en administracións públicas ou empresas e entidades privadas, a razón de 0,08 
puntos por mes, cun máximo de 3 puntos.

OITAVA.- FASE DE OPOSICIÓN 
A  fase  de  oposición  será  valorada  cun  máximo  de  4  puntos,  segundo  o  criterio  do  tribunal 
asignado, onde se valorarán os coñecementos sobre o posto a desenvolver.  Realizarase unha 
proba na que se avaliarán os coñecementos das persoas candidatas sobre: 
- Coñecementos do posto a desenvolver (procedementos e ferramentas precisas para os traballos 
a realizar)
-  Coñecementos  relativos  á  administración  municipal  (parroquias  e lugares  de  As  Somozas  e 
principais infraestruturas e ámbitos de actuación do Concello).
- Ferramentas informáticas básicas para o traballo obxecto da convocatoria.
A non presentación á proba suporá a eliminación do proceso selectivo.
Debido ás características do posto, o tribunal poderá determinar que a proba sexa oral, escrita 
e/ou práctica, versando, neste caso sobre o uso de material informático propio do posto. 

NOVENA.- VALORACIÓN FINAL 
Unha vez rematada a valoración da fase de concurso e realizada a proba presencial, o tribunal 
sumará os puntos obtidos  por cada persoa candidata e proporá á Alcaldía o nomeamento da 
persoa que obtivese a puntuación máis elevada. 
No caso de empate terán preferencia as persoas que obteñan puntuacións máis altas na fase de 
valoración de méritos, e de manterse o empate, as que obteñan puntuacións máis altas na fase 
de oposición. De manterse o empate, resolverase por sorteo. 

DÉCIMA.- TRIBUNAL 
O tribunal estará composto polas seguintes persoas: 
- Presidenta: Noelia Galego Casal ou persoa empregada pública que a substitúa
- Vogal: Montserrat Abeledo Vicos, ou persoa empregada pública que a substitúa
- Vogal:  Miguel A.  Arroyo Moreno ou persoa empregada pública que o substitúa,  que actuará 
tamén como secretario/a do tribunal 
 O tribunal queda facultado para resolver cantas dúbidas e demais circunstancias e incidencias 
xurdan durante o proceso selectivo así como tomar os acordos que procedan en orde á cobertura 
de prazas convocadas. 
Os  membros  do  tribunal  deberán  absterse  de  intervir,  notificándoo  á  Alcaldía,  cando  neles 
concorran  circunstancias  previstas  de  abstención  recollidas  na  normativa  de  procedemento 

administrativo común. Ademais, as persoas aspirantes poderán recusar aos membros do tribunal 
cando se dese calquera das circunstancias de abstención. Para a válida actuación do tribunal será 
precisa a presenza da maioría dos seus membros.” 

As Somozas, a data da sinatura electrónica.

Asinada  dixitalmente  polo  alcalde,  Juan  Alonso  Tembrás;  do  que  eu,  secretario-interventor 
municipal, Miguel A. Arroyo Moreno, dou fe. 

